
Schnitzelbängg Därwiler Fasnacht 2018 DDD

Dr Därwiler Dursli
mit em Guschti und em Schosi

,,50 Joor in Schwung"

1.

50 Johr Komitee-Fasnacht - mir gratulierä
50 Johr Fasnachtsnarrä -jä das düen mir fierä
Doch dr gröschti Narr - dä macht jetzt schlapp

Dr Weggli git's Presidium ab

Denn

,,Dr Därwiler Dursli dreit drei düri Dörn dur's Därwiler Dörfli durä"

2.

Du Schatz - si isch nüm in der Stubä - s'Thildi duet frohloggä
Hesch se ändlich entsorgt - dini Öpfelhauet - TroschtprisglogBä
He jo - seit dr Mühli Franz - die han ich - was hesch denn dängt

im Gabätämpel vom Schwingfescht geschängt

3.

Die schön Büri Hanni - schafft's am Schwingfescht - nur mit gröschter Not
Als Ehrädamä uf d'Bühni - ganz user Schnuuf - fascht isch si z'spoht

Los Hanni - s'het mir fascht ein gäh

Setsch uf die Alter Rücksicht näh

4.

Am Schwingfescht sammlet der Weggli Rössböllä - und Chueflädä i

Beschwingt lauft er im Stier - Munthero hintädri
Er miech das gärn - er sig nid vrwöhnt

Als Maa vo dr Sybille sig er sich's gwöhnt

5.

Hesch gseh - unserä Gmeindspräsidänt Reto Wolf - dä lauft so chrum?
Druggt ihn die gross Verantwortig - das wär denn dumm

Nei - das duet eim halt passierä

Wenn über d'INTERGGA - duesch - eisitig informierä



6.

A leers Huus - Stacheldroht - und fremdländischi Chöpf
Grümpel - ä schäbigi Zältstadt - und überall Töpf

S'depremiert mi - doch s'isch kei Bild us Syriä - in dr BaZ

Dasch ä Foti vo geschter - vom Leuäplatz

7.

Gopferglemmi - vrzeihmi - ich armä Tropf
A bluetigi Näsä - blaui Fläggä - Bülä am Chopf

Was isch passiert - was het so polteret?
lch bi dängg - am Leuäplatz - über d'Bluemätöpf gstolperet

8.

A grösseri Pauschalä für unseri Gmeinröt - s'Gsetz isch jetzt in Chraft
Dodrmit - wird - dr Leischtigslohn abgschafft

Das überforderet - ä mängä Gmeinrot geischtig

Was Lohn isch weiss me - doch - was isch Leischtig?

9.

Dr neu lmage-Film vo Därwil - dä find ich glungä

Amächelig brichtet - symbatische Darsteller - ganz unzwungä
Au dr Rainer Hettäbach macht sich gut - doch si Ussag : «mini Fründä vom Eigähof» - hmmm - die find ich gwogt

Het er - ächt - s'Hanny - und dr Andy gfrogt?

10.

Dr BiBo - isch - im neuä Chleid

Modärn gstaltet - zytgmäss - ä Augäweid
S'neuä Usgseh - macht alli Frauä weich

Nur - dr Küng - schribt no - dr glichi Seich

11.

Dr Schroth-Karli - isch er - ächt in Not?
Vrchauft jetzt Wullä - und au Brot
Und ab drei Pfünderli - gopäloni

Git's gratis drzu - dr Nussbaumertoni

Denn

,,Dr Därwiler Dursti dreit drei düri Dörn dur's Därwiler Dörfli durä"

Dr Guschti, dr Schosi und dr Därwiler Dursli wünsche allnä ä schöni und fröhlichi Fasnacht

Februar 2018 O DDD


